
ᓴᓂᕋᔭᒃ ᒥᑭᓛᖑᖃᑕᐅᓪᓗᓂ ᓄᓇᓕᖕᓂᑦ ᕿᑭᖅᑖᓗᒃ ᓄᓇᓕᖏᓐᓂ ᐃᓄᖃᕐᖢᓂ 759-ᓂᒃ 2015-ᖑᑎᓪᓗᒍ. ᑖᓐᓇ 
ᓄᓇᓕᐅᔪᖅ ᐃᓂᖃᕐᑐᖅ ᑐᑭᒨᖓᓂᖓ 68046’N ᓴᓂᒨᖓᓂᖓᓗ 81013’W. ᐃᓂᖃᕐᑐᖅ ᑲᓇᖕᓇᖓᓂ ᓯᒡᔭᐅᑉ 
ᐃᓗᐃᓪᓕᕐᒥ, ᐱᖓᓐᓇᖓᑕ ᓴᓂᕌᓂ ᓴᓂᕋᔭᐅᑉ ᐃᑭᕋᓴᖓᓂ. ᓄᓇᓕᒃ ᖁᐊᖑᐃᓐᓇᐅᔭᕐᑐᒥᑦ ᐃᓂᖃᕐᖢᓂᓗ 
ᓯᐅᕋᕐᒥᑦ ᑐᐊᐸᖕᒥᒡᓗ ᓯᒡᔭᓕᖕᒥᑦ, ᖃᐃᕋᒃᖢᓂ ᖃᑦᑎᒐᓛᕌᕐᔪᒃᑐᓂᑦ ᒪᓂᕋᖃᖅᐳᖅ ᐊᕙᑎᖃᐅᕐᖢᓂ ᑕᓯᕐᓂᑦ 
ᑕᓯᒐᓛᓂᒡᓗ.  
 
ᓄᓇᓕᖓ ᓴᓂᕋᔭᐅᑉ ᐱᖃᕐᑐᖅ ᓄᓇᒃᑰᕈᑎᓄᑦ ᐱᔨᑦᑎᕋᐅᑎᓂᑦ ᓄᓇᓕᐅᔫᑉ ᐃᓄᖏᓐᓄᑦ, ᐱᓯᓂᓯᖏᓐᓄᑦ 
ᐃᓕᓐᓂᐊᕐᕕᖏᓐᓄᓪᓗ. ᐅᐊᑦᑕᑯᑕᒃᑯᕕᒃ ᓴᓇᔭᐅᓯᒪᔪᖅ ᓄᓇᓕᖕᒥ ᐱᓕᕆᐊᖑᓲᖑᕗᖅ ᒪᕐᕉᖕᓄᑦ ᐳᖅᑐᓯᓯᒪᔫᖕᓄᑦ 
ᑭᓈᓗᖃᕐᕕᖕᒥ ᐃᓂᖃᖅᑑᒃ ᐊᑯᓐᓂᕇᒃᖢᑎᒃ. ᑭᓈᓗᖃᕐᕕᖓᑕ ᐃᓗᐊᓂ ᐃᓕᓯᕝᕕᐊ ᓄᓇᓕᖕᒥ ᑕᐃᔭᐅᔪᖅ ᐃᓗᐊ -
1. ᐱᑕᕐᑳᓂᒃᑑᑉ ᐊᖏᓂᖓ ᐃᓗᐊᓂ -1 ᐃᒪᐃᑦᑐᖅ 15,295 ᑭᑉᐹᕆᒃᑐᓄᑦ ᑕᑭᓂᖓ. ᐊᐅᔭᒃᑯᑦ, ᐃᓗᐊ -1 
ᑰᖃᑦᑕᖅᑐᖅ ᑭᓈᓗᖕᒥᑦ ᐃᓗᐊ -2−ᒧᑦ ᐊᒻᒪᓗ ᐃᓗᐊ -2 ᑰᖃᑦᑕᖅᑐᖅ ᐃᒪᕐᓱᕐᒧᑦ. ᓱᓪᓗᓕᖕᓂ ᐊᑐᖅᑕᐅᔾᔪᑎᒥᑦ 
ᐱᖃᑦᑕᖅᑐᑦ ᐊᕕᒃᓯᒪᒃᑲᓐᓂᕈᑎᒃᓴᒧᑦ ᑖᒃᑯᓂᖓ ᑭᓈᓗᖕᓂᒃ ᐱᔭᕆᐊᖃᕐᓂᖓᓄᑦ.  
 
ᐃᓗᐊ-1 ᑯᑐᖃᑦᑕᓕᓚᐅᕐᑐᖅ 2008−ᒥ ᑕᐃᑰᓇ ᓂᒋᕐᒥ ᐃᕐᖓᖅᓯᒪᔪᒃᑯᑦ ᐊᒻᒪᓗ ᑭᖑᓂᐊᒍᑦ ᒪᕐᕈᐃᕐᖢᓂ 
ᐋᖅᑭᒋᐊᕐᑕᐅᓚᐅᕐᖢᓂ, ᓱᓕ ᑯᑐᖃᑦᑕᖅᑐᖅ.   
 
ᐊᒃᑉ ᐱᔨᑦᑎᕋᖅᑏᑦ ᑎᒥᖁᑖ ᐃᖅᑲᓇᐃᔭᖅᑎᑕᐅᓪᓗᑎᒃ ᐊᐅᓚᑦᑎᓂᕐᒧᑦ ᐊᔪᕐᓇᙱᑦᑐᒥᒃ ᖃᐅᔨᓴᕐᓂᕐᒥᑦ, ᓄᓇᖓᓂᑦ 
ᖃᐅᔨᓴᕐᓂᕐᒥᑦ ᐊᒻᒪᓗ ᑭᖑᓪᓕᖅᐹᒥ ᐋᖅᑭᒃᓯᒪᓂᕆᓂᐊᕐᑕᖓ ᐱᔪᒪᔭᐅᓂᖓᓄᑦ ᐅᐊᑦᑕᑯᑕᒃᑯᕕᖕᒥ ᐋᖅᑭᒋᐊᕈᑎᒃᓴᒥᑦ 
ᓄᓇᓕᖕᒧᑦ.   
 
ᒪᓕᒃᖢᒍ ᓄᓇᖓᓂᑦ ᖃᐅᔨᓴᕐᓂᖅ, ᑭᓈᓗᖃᕐᕕᖕᒥ ᐃᓗᐊ -1 ᐱᖁᔭᐅᓯᒪᓕᕐᑐᖅ ᐊᖏᒡᓕᒋᐊᕐᓗᒍ ᐋᖅᑭᒋᐊᕐᓗᒍᓗ 
ᑐᑭᓕᕇᑦᑎᐊᕐᓗᑎᒃ ᐃᔅᓴᔭᙱᑦᑐᒥᑦ ᐃᓗᓕᖃᕐᓗᓂ ᐊᖏᓂᖃᕐᓗᓂ 26,284 ᑭᑉᐹᕆᒃᑐᓄᑦ ᑕᑭᓂᖓ, ᑕᐃᓐᓇᓕ 
ᐃᓗᐊ -2 ᑰᒃᕕᐅᔪᓐᓇᐃᓐᓇᕐᓂᐊᕐᑐᖅ. ᓯᕗᓂᕐᒥ ᐊᖏᓂᖓ ᑖᒃᑯᐊᒃ ᑭᓈᓗᖃᕐᕖᒃ ᐊᖏᑎᒋᓂᐊᕐᑑᒃ 41,746 
ᑭᑉᐹᕆᒃᑐᓄᑦ ᑕᑭᓂᖓ. ᐃᓂᖃᕐᑎᓐᓂᐊᕐᓗᒍ ᑖᓐᓇ ᐋᖅᑭᒃᓯᒪᓂᐊᕐᓂᖓ, ᐱᑕᕐᑳᓂᒃᑐᖅ ᐃᕐᖓᖅᓯᒪᔫᑉ ᐳᖅᑐᓂᖓ 
ᐳᖅᑐᓯᒋᐊᕐᑕᐅᔭᕆᐊᓕᒃ 8.0−ᒦᑕᒥᑦ 8.9−ᒦᑕᒧᑦ, ᑐᓪᓕᕋᖓᓗ ᐱᑕᕐᑳᓂᒃᑐᖅ ᑭᓈᓗᖃᕐᕕᐅᑉ 
ᐊᖏᒡᓕᒋᐊᕆᐊᖃᕐᓂᐊᕐᒪᑦ. ᐱᑕᕐᑳᓂᒃᑐᖅ ᐊᑐᕐᑕᐅᔪᓐᓇᕐᑐᑦ ᐊᖅᑯᑎᖓ ᓴᓂᕋᔭᐅᑉ ᓄᓇᓕᖓᓂ 
ᐊᖏᒡᓕᒋᐊᕐᑕᐅᔭᕆᐊᖃᕐᒥᔪᖅ ᐊᕙᑎᖓᓂ ᐊᑐᕐᓂᖓᓄᑦ ᐱᖓᓐᓇᖓᓂ ᐃᕐᖓᕐᓯᒪᔫᑉ ᐊᑭᓐᓇᖓ.  
 
ᒪᑭᒪᐃᓐᓇᕈᓐᓇᕐᓂᐊᕐᓂᖓ ᑖᔅᓱᒪ ᐃᓂᐅᔫᑉ ᐃᓱᒪᒋᔭᐅᔪᖅ 20-ᓄᑦ ᐊᕐᕌᒍᓄᑦ. ᓯᕗᓂᕐᒧᑦ ᐋᖅᑭᒋᐊᕐᑕᐅᓯᒪᔪᖅ ᐃᓗᐊ 
-1 ᓂᕿᐅᒋᔭᐅᔪᖅ ᐱᑎᑦᑎᓂᐊᕐᓂᖓᓂᒃ ᐱᐅᓂᖅᓴᒥᑦ ᑭᓈᓗᖕᓄᑦ ᐋᖅᑭᒋᐊᕈᑎᓄᑦ ᐱᕙᓪᓕᐊᓂᕐᒥ. 
 
ᐊᒃᑕᑯᐃᑦ ᐲᖅᑕᐅᓂᐊᕐᑐᑦ ᑐᒃᓯᕋᐅᑕᐅᔪᒥᑦ ᐃᓂᒋᔭᒃᓴᒥᑦ ᐃᒋᑕᐅᓗᑎᒡᓗ ᐊᒃᑕᑯᖃᕐᕕᖕᒧᑦ.  
 


